ՀԱՇՎԵՏՎՈՒԹՅՈՒՆ
ՀՀ ՇՈՒԿԱՅԻ ՎԵՐԱՀՍԿՈՂՈՒԹՅԱՆ ՏԵՍՉԱԿԱՆ  ՄԱՐՄՆՈՒՄ 
2020 ԹՎԱԿԱՆԻՆ 1-ԻՆ ԿԻՍԱՄՅԱԿՈՒՄ ԻՐԱԿԱՆԱՑՎԱԾ  ՀՍԿՈՂԱԿԱՆ  
ԳՈՐԾՈՂՈՒԹՅՈՒՆՆԵՐԻ ՎԵՐԱԲԵՐՅԱԼ
1. Հսկողական գործողության հիմքը՝
Որակի ապահովման ստորաբաժանման գործունեության 2020 թվականի տարեկան ծրագրի 4-րդ կետ:
2. Հսկողության գործողության նպատակը՝
Տեսչական մարմնի գործունեության արդյունքի մեծացում, արդյունավետության բարձրացում, գործունեության բարելավում և կարգապահական կանոնների ապահովում:
3. Հսկողական գործողության ուղղությունները՝
Տեսչական մարմնի գործունեության արդյունքներ, բողոքների պատճառներ, ստորաբաժանումների գործառույթներ, կարգապահական կանոններ:
4. Հսկողության  ծավալը՝  
ՀՀ շուկայի վերահսկողության տեսչական մարմին:
5. Հսկողական գործողության  կատարման ժամկետը՝ 
2020 թվականի հունվարի 8-ից մինչև 2020 թվականի հունիսի 30-ը:
6. Հսկողական գործողության տեսակը՝
Ուսումնասիրություն:
7. Հսկողական գործողության  արդյունքները՝
8. Առաջարկություններ`

2020 թվականի 1-ին կիսամյակում որակի ապահովման ստորաբաժանման գործունեությունն ուղղված է եղել ՇՎՏՄ-ում հետևյալ ուղղություններով ներքին հսկողության իրականացմանը՝

1) ՇՎՏՄ-ի գործունեության արդյունքների ուսումնասիրում և վերլուծություն
Ուսումնասիրություններն և վերլուծությունները կատարվել են համաձայն որակի ապահովման ստորաբաժանման 2020 թվականի տարեկան ծրագրի 4-րդ կետի 1-ին ենթակետի աղյուսակում ներկայացված ՇՎՏՄ-ի գործառույթների նկատմամբ:
1․ Չափումների միասնականության ապահովման բնագավառը կանոնակարգող օրենքով և այլ իրավական ակտերով սահմանված չափագիտական կանոնների և նորմերի պահպանման, այդ թվում՝ «Չափումների միասնականության ապահովման մասին» Հայաստանի Հանրապետության օրենքով սահմանված օրենսդրական չափագիտության տարածման ոլորտների պահանջների պահպանման, հաստատված տեսակի չափման միջոցների կիրառման, չափումների կատարման վկայագրված մեթոդիկաների առկայության և չափումների միասնականության ապահովման բնագավառում տեխնիկական կանոնակարգերի պահանջների պահպանման նկատմամբ պետական չափագիտական վերահսկողության իրականացում անվտանգության տեսանկյունից։
2․ Տնտեսավարող սուբյեկտի կողմից շուկայահանված ոչ պարենային արտադրանքի՝ Հայաստանի Հանրապետության օրենքների և այլ նորմատիվ իրավական ակտերի պահանջների պահպանման նկատմամբ օրենքով սահմանված կարգով պետական վերահսկողության իրականացումը՝ ներառյալ օրենքով սահմանված դեպքերում և կարգով ստուգումների իրականացումը։
3․ Թանկարժեք մետաղներից պատրաստված իրերի մանրածախ առուվաճառքի տարածքներում թանկարժեք մետաղներից պատրաստված իրերի հարգի և հարգադրոշմի համապատասխանության, ինչպես նաև «Թանկարժեք մետաղների մասին» Հայաստանի Հանրապետության օրենքով, սահմանված պահանջների, պայմանների պահման նկատմամբ փաստաթղթային հսկողություն և տեղում ստուգումների իրականացում։
Որակի ապահովման ստորաբաժանման կողմից իրականացվել է 2020 թվականի 1-ին կիսամյակում ՇՎՏՄ-ի վերը նշված գործառույթների ուսումնասիրությունն և վերլուծությունը։ Մասնավորապես վերլուծվել են գործառույթների շրջանակներում կատարված աշխատանքները՝ իրականացված ստուգումները: Ուսումնասիրության են ենթարկվել ընտրանքային եղանակով ՇՎՏՄ-ի կողմից 2020 թվականին իրականացված ստուգումների հիման վրա կազմված վարչական վարույթի գործերը։ Ուսումնասիրության արդյունքում գործերի մեջ չի հայտնաբերվել որևէ էական խախտում և ստուգումները համապատասխանել են «Հայաստանի Հանրապետությունում ստուգումների կազմակերպման և անցկացման մասին» ՀՀ օրենքով սահմանված կարգին, ստուգումների իրականացման ուղեցույցին և ստուգումների տարեկան ծրագրին: 
2020 թվականի 1-ին կիսամյակում ՇՎՏՄ-ի կողմից իրականացվել է ընդհանուր առմամբ 268 ստուգում, 176 Տեսչական մարմնի տարեկան ծրագրով նախատեսված և 92 ծրագրից դուրս (քաղաքացիներից ստացված դիմում-բողոքների, ՀՀ Վարչապետի հանձնարարականի և այլ կառույցներից ստացված գրությունների հիման վրա)։ 
1-ին կիսամյակում իրականացված ստուգումների 61 %-ում արձանագրվել են խախտումներ (տարեկան ծրագրով իրականացված 77% և ըստ անհրաժեշտության 28%)։ 
257 ստուգման ներգրավված են եղել ՇՎՏՄ-ի 2 աշխատակից և 11 ստուգման՝ 3 աշխատակից –առանձին ստուգման մասնակիցների միջին թիվը կազմել է 2.04։ Չափումների միասնակության ապահովման բնագավառում իրականացված 86 ստուգումներին մասնակցել են նաև Ստանդարտացման և չափագիտության ազգային մարմնիից հրավիրված մասնագետներ: 
Ստուգումների միջին տևողությունը կազմել է 2.54 օր։ 140 ստուգման տրամադրվել է 2 օր, 122 ստուգման 3 օր, 5 ստուգման 4 օր և մեկ ստուգման 15 օր։ Ստուգումների տևողության 
Ստուգումների ընթացքում օգտագործվել է 506 ստուգաթերթ և 72 ստուգաթերթ օգտագործված չի եղել համապատասխան արտադրանքի կամ չափման միջոցի բացակայության պատճառով։ Ընդհանուր առմամբ նախատեսված ստուգաթերթերի 12%-ը չի օգտագործվել։ Օգտագործված 331 (55 %) ստուգաթերթերով արձանագրվել են խախտումներ։

Տարեկան ծրագրով նախատեսված ստուգումների 23%(63 ստուգում)-ը իրականացվել է ՀՀ մարզերում։
Տարեկան ծրագրով իրականացված ստուգումները ունեն հետևյալ բաժանում՝

	Ոլորտ
	Ստուգաթերթերի  քանակ
	Հայտանբերված խախտումների %

	ԱԳԼՃԿ
	19
	42 %

	Խաղալիքներ
	29
	69 %

	Բենզին, դիզելային վառելիք
	12
	58 %

	Քսուքային նյութեր, յուղեր և հատուկ հեղուկներ
	4
	50 %

	Չափումների միասնականության ապահովում
	76
	58 %

	Լվացող ու մաքրող միջոցներ
	19
	26 %

	Ցածրավոլտ սարքավորումներ
	42
	50 %

	Գազանման վառելիքով աշխատող սարքավորումներ
	4
	75 %

	Սինթետիկ հումքով լաքեր և ներկեր
	6
	83 %

	Օծանելիքակոսմետիկ արտադրանք
	36
	47 %

	Բետոնի ամրանավորման համար օգտագործվող պողպատե արտադրանք
	3
	100 %

	Ռադիոսարքավորումներ
	2
	100 %

	Տեխնիկական միջոցներ
	26
	57 %

	Թեթև արդյունաբերության արտադրանք
	34
	91 %

	Վերգետնյա տրանսպորտային միջոցներում օգտագործվող անվտանգ ապակիներ
	1
	100 %

	Սննդամթերքի հետ շփվող պլաստմասսայե արտադրանք
	15
	22 %

	Կենցաղային և սանիտարահիգիենիկ ապրանքներ
	24
	36 %

	Երեխաների և դեռահասների համար նախատեսված արտադրանք
	15
	63 %

	Խեցեգործական ամանեղեն
	12
	25 %

	Ցեմենտ
	5
	100 %

	Փաթեթվածք
	2
	0 %

	Հեղուկ գազի լիցքավորում
	13
	0 %


Ստուգումներ չեն իրականացվել հետևյալ ոլորտներում՝
1. Կահույքագործական արտադրանք,
2. Օդաճնշական դողեր,
3. Ծխախոտային արտադրանք,
4. Ավտոմոբիլային տրանսպորտային միջոցներում սեղմված բնական գազով աշխատող վառելիքային համակարգ,
5. Շինարարական ապակիներ,
6. 1000 Վ-ից բարձր լարման փոխարկման էլեկտրական ապարատներ,
7. Թանկարժեք մետաղներից պատրաստված իրեր,
8. Թանկարժեք մետաղներից պատրաստված իրերի հարգորոշման և հարգադրոշմման գործունեության պայմաններ և պահանջներ:
Ըստ անհրաժեշտության (տարեկան ծրագրից դուրս) իրականացված ստուգումները ունեն հետևյալ ոլորտային բաժանում՝
	Ոլորտ
	Ստուգման քանակ
	Հայտանբերված խախտումների (%)

	Չափումների միասնականության ապահովում
	32
	41 %

	ԱԳԼՃԿ
	14
	57 %

	Oծանելիքակոսմետիկական արտադրանք
	56
	9 %

	Տեխնիկական միջոցներ
	1
	100 %

	Թեթև արդյունաբերության արտադրանք
	1
	100 %

	Կենցաղային և սանիտարահիգիենիկ ապրանքներ
	2
	100 %

	Բենզին, դիզելային վառելիք
	2
	0 %

	Ցածրավոլտ սարքավորումներ
	1
	100 %


Ստորև ներկայացված են 2019-2020 թթ. 1-ին կիսամյակի արդյունքների համեմատականը։
	
	2019 թ․
	2020 թ․

	Իրականացված ստուգումների քանակը
	138
	268

	Բոլոր ստուգումներում հայտնաբերված խախտումների տեսակարար կշիռը
	72 %
	60 %

	Տարեկան ծրագրով իրականացված ստուգումների քանակը 
	119
	176

	Տարեկան ծրագրով իրականացված ստուգումներում հայտնաբերված խախտումների տեսակարար կշիռը
	74 %
	77 %

	Ըստ անհրաժեշտության իրականացված ստուգումների քանակը
	19
	92

	Ըստ անհրաժեշտության իրականացված ստուգումներում հայտնաբերված խախտումների տեսակարար կշիռը 
	63 %
	28 %

	Օգտագործված ստուգաթերթերի քանակը
	259
	506

	Օգտագործված ստուգաթերթերով հայտնաբերված խախտումների տեսակարար կշիռը
	72 %
	58 %

	Ստուգումների միջին տևողությունը
	2,9
	2,5

	Առանձին ստուգման մասնակցած աշխատակիցների քանակը
	2,1
	2,04


2020 թվականին իրականացված ստուգումների համադրումը նախկինում (2017-2019թթ․) իրականացված ստուգումների հետ ցույց է տալիս, որ 2020 թվականի 1-ին կիսամյակի ստուգումներում առկա են 23 տնտեսվարող սուբյեկտ որոնք ենթարկվել են ստուգման 2017-19 թթ․։  Նշված ստուգումների վերուծությունը ցույց է տալիս որ նախկինում խախտում կատարած 13 տնտեսվարող սուբյեկտի մոտ կրկին արձանագրվել են խախտումներ։ Այսպիսով կարելի է ենթադրել, որ տուգանքի ենթարկված տնտեսվարող սուբյեկտների մոտ 56 % -ը չի խուսափում կրկին խախտում կատարելուց։ 
Ուսումնաիրվել են նաև 2020 թվականի ստուգումների տարեկան ծրագրում տեղ գտած 2019 թվականի իրազեկման աշխատանքների ենթարկված տնտեսվարող սուբյեկտնրի ստուգումների արդյունքները։ Այսպիսով 2020 թվականի 1-ին կիսամյակում ստուգում է իրականացվել 2019 թվականի իրազեկման ենթարկված 50 տնտեսվարող սուբյեկտի մոտ, որոնցից 44 մոտ (88 %) հայտնաբերվել են խախտումներ։ Այս արդյունքները ցուց են տալիս, որ Տեսչական մարմնի կողմից 2019 թվականի  իրականացված իրազեկման աշխատանքները չի կարելի համարել արդյունավետ։ 
4․Իրավաբանական և ֆիզիկական անձանց կողմից ներկայացված դիմումներում բարձրացված հարցերի ուսումնասիրություն, դրա հիման վրա համապատասխան առաջարկությունների ներկայացում
5․ Տեսչական մարմին ներկայացված բողոքների և առաջարկների ուսումնասիրում 

Ուսումնասիրվել և վերլուծվել են ՇՎՏՄ-ի կողմից իրականացված աշխատանքները իրավաբանական և ֆիզիկական անձանց կողմից ներկայացված դիմումներում բարձրացված հարցերի վերաբերյալ, ինչպես նաև ՇՎՏՄ-ին քաղաքացիներից, պետական, ոչ պետական կառույցներից և այլ կազմակերպություններից, ներկայացված գրավոր դիմում-բողոքները և առաջարկությունները, ինչպես նաև ԹԵԺ գծով ստացված բողոքները և առաջարկությունները:
2020 թվականի 1-ին կիսամյակում ՇՎՏՄ-ը ստացել է ՀՀ վարչապետի հանձնարարականներ, պետական կազմակերպություններից գրություններ և քաղաքացիներից դիմում-բողոքներ։ Մասնավորապես՝
· ՀՀ վարչապետի հանձնարարությամբ՝ իրականացվել է 51 ստուգում՝ Հայաստանի Հանրապետությունում ալկոգել արտադրող տնտեսվարող սուբյեկտների մոտ: Խախտում է հայտնաբերվել 5 տնտեսվարող սուբյեկտների մոտ (1 տնտեսվարող սուբյեկտի մոտ բացակայել է համապատասխանության գնահատման փաստաթուղթը, 4-ում ապրանքատեսակները իրացվում էին սխալ տվյալներով մակնշմամբ), խախտումները վերացվել են,

· Տնտեսական մրցակցության պաշտպանության պետական հանձնաժողովի գրության հիման վրա իրականացվել է 2 ստուգում,

· ՀՀ  Ազգային անվտանգության ծառայության գրության հիման վրա իրականացվել է 4 ստուգում:

· ՇՎՏՄ-ն ստացել է 66 գրավոր դիմում-բողոք, որից 29-ի հիման վրա իրականացվել են ստուգումներ: 36-ը եղել են ՇՎՏՄ-ի լիազորությունների շրջանակից դուրս կամ բացակայել է անհրաժեշտ տեղեկատվությունը, 1-ը եղել է հակահամաճարակային անվտանգության նորմերին առնչվող առաջարկ: Բոլորին պատշաճ կերպով և ժամկետներում տրվել են պատասխաններ: 
· 29 դիմում բողոքներից 12-ը վերաբերել են հեղուկ գազի լիցքավորմանը, 7-ը՝ ԱԳԼՃԿ-ների ոլորտին, 7-ը՝ բենզալցակայաններին, 1-ը՝ բուրաջրի արտադրությանը, 1-ը՝ խոտ հնձող սարքերի սերտիֆիկացմանը, 1-ը՝ հագուստի մակնշմանը:

· ՇՎՏՄ ոլորտից դուրս գտնվող 36 դիմում բողոքներից 13-ն առնչվել են արտակարգ իրավիճակի հետևանքով առաջացած սոցիալական խնդիրներին, 6-ը՝ անորակ ապրանքի հետ վերադարձնելու խնդրին, 4-ը՝ համերգների չկայանալու պատճառով tomsarkgh.am-ի կողմից գումարի հետ վերադարձնելու խնդրին, 2-ը՝ ՀԴՄ կտրոն չտրամադրելու խնդրին, 2-ը՝ փողոցային առևտրի հետ կապված խնդիրներին, 9-ը՝ այլ խնդիրների:

2020թ-ի առաջին կիսամյակի ընթացքում ՇՎՏՄ թեժ գծով ստացվել է 158 հեռախոսազանգ, որից 97-ը եղել է Տեսչական մարմնի լիազորությունների ոլորտից դուրս և միայն 61-ն են վերաբերել Տեսչական մարմնի լիազորություններին:

· Ոլորտից դուրս 97 հեռախոսազանգերից 38-ը վերաբերել են գնված ապրանքի հետ վերադարձմանը, փոխանակմանը կամ գումարի հետ վերադարձմանը, 9-ը՝ սպառողների իրավունքների պաշտպանության, 15-ը՝ ապրանքի թանկացման խնդիրներին, 10-ը՝ կարանտինի հետևանքով առաջացած խնդիրներին, 4-ը՝ տարբեր ապրանքների վաճառքի կազմակերպմանը, 5-ը՝ տնտեսվարողների սպասարկման որակին, 1-ը՝ դիմակներին, 1-ը՝ ժամկետանց ապրանքի հայտնաբերմանը իսկ 14-ը՝ այլ խնդիրների: Նշենք նաև, որ ապրանքի թանկացման բոլոր դեպքերը վերաբերվում են արտակարգ իրավիճակի ժամանակահատվածին:

· Տեսչական մարմնի լիազորությունների ոլորտին վերաբերող 61 հեռախոսազանգերից 16-ը՝ վերաբերել են սերտիֆիկացմանը, 17-ը՝ մակնշմանը, 5-ը՝ տեխնիկական կանոնակարգերին, 7-ը՝ հեղուկ գազի թերլիցքավորման, 6-ը՝ բենզինի թերլիցքավորման, 2-ը՝ ԱԳԼՃԿ-ում թերլիցքավորման, 1-ը՝ ԱԳԼՃԿ-ում թույլատրելի ճնշման գերազանցման դեպքերին, և ևս 7-ը՝ այլ խնդիրների: 

6․ Տեսչական մարմնի կայքէջի տեղեկատվական սպասարկման իրականացնում։
Որակի ապահովման ստորաբաժանման կողմից պարբերաբար ուսումնասիրվել և վերլուծվել է ՇՎՏՄ-ի կայքէջում տեղադրված տեղեկատվությունը։ Առանձնակի ուշադրություն է դարձվել կայքէջի թարմացման հաճախականությանն և տեղադրված տեղեկատվության արդիականությանը: Նշված գործառույթը ՇՎՏՄ-ի կողմից թերի կատարելու դեպքեր չեն արձանագրվել:

Անհրաժեշտ է նշել, որ կայքէջում չի տեղադրվում «Տեսչական մարմինների մասին» ՀՀ oրենքի 11-րդ հոդվածի 7-րդ մասով սահմանված տեղեկատվությունը, ինչը պայմանավորված է համապատասխան արձագանքների բացակայության հետ։ 
7․ Տեսչական մարմնի ստուգումների տարեկան ծրագրով նախատեսված ստուգումների իրականացումը ըստ եռամսյակների
Ուսումնասիրվել են Տեսչական մարմնի ստուգումների տարեկան ծրագրով նախատեսված և փաստացի իրականացված ստուգումները:
Համաձայն ՇՎՏՄ-ի  2020 թվականի գործունեության տարեկան ծրագրի 1-ին և 2-րդ եռամսյակներում Տեսչական մարմնի կողմից նախատեսվել է 186 ստուգում, սակայն փաստացիորեն իրականացվել է 176: 10 ստուգում չի իրականացվել հետևյալ պատճառներով՝
· 1 ստուգում կասեցվել է COVID-ի հետ կապված կարանտինի պատճառով;
· 4 ստուգում ճանաչվել է չեղյալ տնտեսվարող սուբյեկտների գործունեությունը Տեսչական մարմնի ոլորտներից դուրս լինելու պատճառով;

· 4 ստուգում չի իրականցվել տնտեսվարող սուբյեկտների գործունեությունը ժամանակավորապես դադարեցված լինելու պատճառով; 

· 1 ստուգում չի իրականացվել տնտեսվարող սուբյեկտի կողմից ստուգման իրականացմանը խոչնդոտելու պատճառով:

Տարեկան ծրագրով նախատեսված, սակայն չիրականացված ստուգումների պատճառների վերլուծությունը ցույց է տալիս, որ Տեսչական մարմնի վերահսկման ոլորտներից դուրս գործունեություն իրականացնող տնտեսվարող սուբյեկտների տարեկան ծրագրում ընդգրկման պատճառ է հանդիսացել վերջիններիս վերաբերյալ ՀՀ ՊԵԿ-ից և Ստանդարտացման և չափագիտության ազգային մարմնիից ստացված տվյալները, որոնց պարզաբանումը կամ ճշգրտումը Տեսչական մարմնի կողմից ներկայումս հնարավոր չէ իրականացնել իրավասությունների բացակայության պատճառով (մոնիտորինգ, փաստաթղթային ուսումնասիրություն): Միևնույն ժամանակ պարզվել է, որ գործունեությունը դադարեցված 4 տնտեսվարող սուբյեկտ ՇՎՏՄ տարեկան ծրագրի կազման և հաստատման պահին իրականացնում էին գործունեություն: Այսպիսով կարելի է եզրահանգել, որ նախատեսված սակայն չիրականացված ստուգումները Տեսչական մարմնի կողմից հնարավոր չէր կանխատեսել և այդ կազմակերպությունների ընդգրկումը տարեկան ծրագրում եղել է պատճառաբանված:

8. Համապատասխանության գնահատման ոլորտում իրազեկման մակարդակի բարձրացում, շուկայի ուսումնասիրություն և վերահսկողական գործառույթի գործիքակազմի կիրառում:

Համաձայն Տեսչական մարմինի 2020 թվականի տարեկան գործունեության ծրագրի նախատեսվում է համապատասխանության գնահատման ընթացակարգ անցած ոչ պարենային արտադրանք իրացնողների առնվազն 6-8% աճ:

1-ին կիսամյակի ստուգումների արդյունքների վերլուծությունը ցույց է տալիս, որ նշված ժամանակահատվածում արձանագրվել է համապատասխանության գնահատման ընթացակարգ անցած ոչ պարենային արտադրանք իրացնողների 12 % աճ (2019 թվականի 1-ին կիսամյակում համապատասխանության գնահատում չանցած արտադրանք իրացնող տնատեսվարող սուբյեկտների տեսակարար կշիռը կազմել է 56 (88 ստուգման արդյունքում արձանագրվել է 49 խախտում),  իսկ 2020 թվականի 1-ին կիսամյակում այդ ցուցանիշը կազմել է 44 (146 ստուգման արդյունքում արձանագրվել է 64 խախտում))
9. Չափագիտության ոլորտում չափագիտական պետական լիազոր մարմնի հետ համագործակցության մակարդակի բարձրացում և վերահսկողական գործիքակազմի կիրառում:

Համաձայն Տեսչական մարմինի 2020 թվականի տարեկան գործունեության ծրագրի նախատեսվում է ստուգաչափված չափման միջոցների շահագործման առնվազն 5-7% աճ:

1-ին կիսամյակում ստուգումների արդյունքների վերլուծությունը ցույց է տալիս, որ նշված ժամանակահատվածում արձանագրվել է ստուգաչափված չափման միջոցների շահագործման 19% աճ (2019 թվականի 1-ին կիսամյակում չստուգաչափված չափման միջոցների օգտագործման տեսակարար կշիռը կազմել է 70 (33 ստուգման արդյունքում արձանագրվել է 23 խախտում), իսկ 2020 թվականի 1-ին կիսամյակում այդ ցուցանիշը կազմել է 51 (83 ստուգման արդյունքում արձանագրվել է 43 խախտում))
10. Մակնշման ոլորտում սպառողների իրազեկման մակարդակի բարձրացում, շուկայի ուսումնասիրություն և վերահսկողական գործառույթի գործիքակազմի կիրառում
Համաձայն Տեսչական մարմինի 2020 թվականի տարեկան գործունեության ծրագրի նախատեսվում է առանց մակնշման կամ թերի մակնշմամբ ոչ պարենային արտադրանքի իրացման նվազում առնվազն 5-7%-ով:

1-ին կիսամյակի ստուգումների արդյունքների վերլուծությունը ցույց է տալիս, որ նշված ժամանակահատվածում արձանագրվել է առանց մակնշման կամ թերի մակնշմամբ ոչ պարենային արտադրանքի իրացման 1% աճ: (2019 թվականի 1-ին կիսամյակում առանց մակնշման կամ թերի մակնշմամբ ոչ պարենային արտադրանքի իրացման տեսակարար կշիռը կազմել է 42 (100 ստուգման արդյունքում արձանագրվել է 42 խախտում), իսկ 2020 թվականի 1-ին կիսամյակում այդ ցուցանիշը կազմել է 41 (162 ստուգման արդյունքում արձանագրվել է 68 խախտում)):
11․ Տեսչական մարմնի կողմից իրականացված ստուգումների հիման վրա կազմված վարչական վարույթի գործերի ուսումնասիրում: 

Որակի ապահովման աշխատակիցների կողմից, ուսումնասիրվել են 2020 թվականի 1-ին կիսամյակում ՇՎՏՄ-ի իրականացված ստուգումների հիման վրա կազմված վարչական վարույթի բոլոր գործերը: Ուսումնասիրության արդյունքում որևէ էական խախտում չի հայտնաբերվել: 
2) Կարգապահական կանոնների ապահովման վերլուծություն:

2020 թ. 1-ին կիսամյակում Տեսչական մարմնի ղեկավարի կողմից արձակվել է թվով 1 կարգապահական տույժ ծառայողական պարտականությունները ոչ պատշաճ կատարելու համար: 

3) Բողոքների պատճառների և արդյունքների վերլուծություն:

2020 թ․ 1-ին կիսամյակում տնտեսվարող սուբյեկտների կողմից ՀՀ Վարչական դատարան ներկայացվել են թվով 5 հայցադիմում Տեսչական մարմնի կողմից իրականացված ստուգումների արդյունքում կայացրած վարչական ակտերի անվավեր ճանաչելու պահանջով: Հայցադիմումներում ներկայացվել են հետևյալ  հիմնավորումները՝

1 – բողոքարկվում է համապատասխանության գնահատման փաստաթղթերի առկայությունը;
2 – բողոքարկվում է չստուգաչափված չափման միջոցի կիրառման փաստը ինչպես նաև նշանակված տուգանքի չափը;
3 - բողոքարկվում է չստուգաչափված չափման միջոցի կիրառման փաստը, պատասխանատու անձի ընտրման փաստը ինչպես նաև նշանակված տուգանքի չափը;
4 – բողոքարկվում է նշանակված տուգանքի չափը
5 – բողոքարկվում է չստուգաչափված չափման միջոցի կիրառման փաստը:

Վերը նշված 5 վարչական վարույթի ակտերի վերլուծությունը ցույց է տալիս, որ բոլոր ստուգումներում խախտման փաստերը առկա են և դրանք արձանագրված են օրենքին համապատասխան: Միևնույն ժամանակ ակնհայտ է, որ հայցադիմողների բողոքարկման հիմնական նպատակն է հնարավորինս նվազեցնել տուգանքի չափը: Նշված ակտերի դեպքերում նշանակված են հետևյալ տուգանքները՝

· 2 հատ 100 000 դրամ;

·  մեկ 200 000;

· 2 հատ 300 000 դրամ:
Դեռևս ոչ մի գործով դատական ակտ չի կայացվել:

